
Kirish. Dunyo yalpi ichki mahsuloti va aholi sonining oʻsib borishi natijasida birlamchi 

va ikkilamchi energiya resurslariga boʻlgan talab ortib boradi. Bu esa jahon energetika 

konyunkturasida rivojlanishning yangi bosqichi sifatida muqobil energiya manbalarining 

ahamiyatini sezilarli darajada oshirishga xizmat qiladi. 

Xalqaro qayta tiklanuvchi energetika agentligi (IRENA) tadqiqotlariga koʻra, bugungi 

kunda qayta tiklanadigan energiya manbalari (QTEM) barcha mamlakatlarda mavjud va 

ularning salohiyatidan hali toʻliq foydalanilmagan. Biroq 2050 yilga borib dunyoda ishlab 

chiqariladigan elektr energiyasining 90%i qayta tiklanuvchi energiyadan olinishi mumkinligi 

prognoz qilinmoqda. Energiya manbalarining ishlatilishiga doir muammolar va ularning hal 

qilinishi global tajribalardan kelib chiqqan holda oʻzgaradi. Keyingi muammolar keng doirada 

hisoblanib, ularning hal qilinishi davlatlar va hududlar oʻrtasida oʻzaro aloqalar, siyosiy va 

iqtisodiy qarashlar va mamlakatlararo hamkorliklar orqali hal etiladi [1]. 

Respublikada iqtisodiyot barqaror oʻsishini ta’minlashga va aholining farovonlik 

darajasini oshirishga, yoqilgʻi-energetika resurslariga boʻlgan talab-ehtiyojni uzluksiz 

qanoatlantirishga qaratilgan neft-gaz, elektr energetika, koʻmir, kimyo, qurilish industriyasini 

rivojlantirishning uzoq muddatli strategiyasi amalga oshirilmoqda. 22.08.2019 yildagi 

Oʻzbekiston Respublikasi Prezidentining “Iqtisodiyot tarmoqlari va ijtimoiy sohaning energiya 

samaradorligini oshirish, energiya tejovchi texnologiyalarni joriy etish va qayta tiklanuvchi 

energiya manbalarini rivojlantirishning tezkor chora-tadbirlari toʻgʻrisida” gi PQ-4422-sonli 

Qarorida yuqoridagi masalalarni amalga oshirish maqasadida “Iqtisodiyot tarmoqlari va 

ijtimoiy sohaning energiya samaradorligini yanada oshirish hamda qayta tiklanuvchi energiya 

manbalarini rivojlantirish” boʻyicha yoʻl xaritasi belgilangan [2].   

Mamlakatimizda ijtimoiy va uy-joy kommunal xizmat koʻrsatish sohalarida hamda 

iqtisodiyot tarmoqlarida qayta tiklanuvchi energiya manbalarini keng joriy etish, energiya 

samaradorligini oshirish orqali respublika hududlarida energiya taqchilligi qoplanishini 

ta’minlash, bu boradagi ishlarni kompleks tashkil etish hamda investorlar uchun qulay 

sharoitlar va ragʻbatlantirish mexanizmlarini joriy qilish maqsadida Oʻzbekiston Respublikasi 

Prezidentining “2023-yilda qayta tiklanuvchi energiya manbalarini va energiya tejovchi 

texnologiyalarni joriy etishni jadallashtirish chora-tadbirlari toʻgʻrisida”gi PQ-57-sonli Qarori 

qabul qilingan. Mazkur qarorga asosan davlat-xususiy sheriklik asosida “Shamol elektr 

stansiyalari”ni qurish boʻyicaha  qiymati 2 453 trl.soʻmlik va “Quyosh fotoelektr stansiyalari”ni 

qurish boʻyicaha qiymati 6 911 trl.soʻmlik loyihalarni amalga oshirish rejalashtirilgan [3].  

Mavzuga oid adabiyotlar tahlili. B.U. Urishev va boshqalar oʻz tadqiqotlarida qayta 

tiklanadigan energiya manbalariga asoslangan lokal energiya tizimlarining samaradorligini 

aniqlash usullarini oʻrganganlar. Tadqiqotlarida jahon energetikasida tez rivojlanayotgan lokal 

energetik tizimlar toʻgʻrisida ma’lumotlar keltirilgan, ushbu tizimlar tarkibidagi qayta 

tiklanuvchi energiya manbalariga asoslangan energetik qurilmalarning samaradorligini 

aniqlash boʻyicha hisoblar natijalari keltirilgan [4]. 

A.I.Qarshibaev, O.Zoxidov, va A.Xamzaevlarning tadqiqotlarida konchilik va ishlab 

chiqarish korxonalarida ish unumdorligi hamda ishlab chiqarish  hajmining ortishi  oʻz-oʻzidan  

elektr energiyasi sarfini  ortishiga  olib  keladi [5]. Bugungi  kunda  konchilik  hamda  sanoat  

korxonalarining  elektr  energiya  iste’moli samaradorligini orttirish uchun muqobil va qayta 

tiklanuvchi energiya manbalarining yangi turlarini ishlab chiqarish ob’ektlari xududida qoʻllash 

- muammoning oqilona yechimi boʻlib hisoblanadi.   

Mamlakatimiz olimlari tomonidan ham mazkur masala atroflicha oʻrganilgan boʻlib, 

“Yashil iqtisodiyot”ning energetika sohasiga yoʻnaltirilgan investitsiyalarining jahondagi 

hozirgi holati tahlil qilingan va rivojlanish tendensiyalari Z.Nurov tadqiqotlarida oʻz aksini 

topgan [6].  

T.K.Iminov, A.V.Vahobov, T.Z.Teshaboev, M.T.Boʻtaboevlarning tadqiqotlarida “Yashil” 

iqtisodiyotga oʻtishning xorijiy tajribalari, sanoatni rivojlantirishda iqtisodiy-ekologik 

muammolar kabi masalalari atroflicha oʻrganilgan [7]. 

Shuning bilan qayta tiklanadigan energiya manbalarini ishlab chiqarish, uglerod 

chiqindilarini kamaytirish, enegriya tejamkorligini ta’minlash, bu borada xalqaro miqyosda 

erishilgan natijalarga tayanish masalalarini oʻrganish xanuz muxim ilmiy ahamiyatga ega, 

tadqiqotlarni amalga ishirish borasidagi ilmiy yondashuvlar esa ma’lum metodologik axamiyat 

kasb etadi. 

Tahlil va natijalar. Mamlakatimiz iqtisodiyotining tarmoq va sohalari rivojlanib borishi 

bilan bir qatorda energiya quvvatlariga boʻlgan talab ham ortib bormoqda. Mamlakatimiz 

aholisi va iqtisodiyotini energiya bilan ta’minlash maqsadida hukumat tomonidan bir qator 

ishlar amalaga oshirilmoqada. Jumladan,  mintaqalararo energiya resurslarini uzatish 

tarmoqlarini rivojlantirish, “yashil” energetika texnologiyalarini keng joriy etishning ahamiyati 

oshmoqda [8].  

“Yashil” iqtisodiyotni shakllantirish va uning barqaror rivojlanishiga oʻtish global 

darajada ham, Oʻzbekiston uchun ham ustuvor vazifalardan biri hisoblanadi. Barqaror 

rivojlanish konsepsiyasi insoniyat kelajagi uchun muhim manba boʻlib, u BMTning qaror va 

hujjatlarida oʻz ifodasini topgan. Barqaror rivojlanishning iqtisodiy-ekologik asosi,  bu “yashil” 

iqtisodiyotni shakllantirish va rivojlantirishdan iboratdir.  

Oʻzbekiston Respublikasi Prezidentining 2022 yil 2 dekabr, PQ-436-son “2030 yilgacha 

Oʻzbekiston Respublikasining “yashil” iqtisodiyotga oʻtishiga qaratilgan islohotlar 

samaradorligini oshirish boʻyicha chora-tadbirlar toʻgʻrisida” Qarori bilan “Oʻzbekiston yashil 

iqtisodiyotga oʻtish maqsadlari belgilandi. Mazkur Qarorga koʻra 2022 — 2026 yillarga 

moʻljallangan Yangi Oʻzbekistonning taraqqiyot strategiyasida belgilangan vazifalarni amalga 

oshirish, Oʻzbekiston Respublikasining “yashil” iqtisodiyotga oʻtish strategiyasi doirasida 

«yashil» va inklyuziv iqtisodiy oʻsishni ta’minlash borasida amalga oshirilayotgan chora-

tadbirlar samaradorligini oshirish, qayta tiklanuvchi energiya manbalaridan foydalanish 

hamda iqtisodiyotning barcha tarmoqlarida resurslarni tejashni yanada kengaytirish borasida 

aniq maqsadlar belgilangan boʻlib, “2030 yilgacha Oʻzbekiston Respublikasida «yashil» 

iqtisodiyotga oʻtish va «yashil» oʻsishni ta’minlash” dasturi qabul qilindi. Shuningdek, issiqxona 

gazlarini YaIMga nisbatan avvalgi yillardagi darajaga nisbatan 35 foizga qisqartirish, qayta 

tiklanuvchi energiya manbalarining ishlab chiqarish quvvatini 15 GVtga oshirish, 

iqtisodiyotning barcha tarmoqlarida suvdan foydalanish samaradorligini sezilarli darajada 

oshirish maqsad etib belgilandi [9]. 

Qayta tiklanuvchi energiya manbalalari, yoki oʻzgaruvchan energiya manbalalari, 

energiya olish uchun ishlatilayotgan manbalalardir va har doim toʻplangan va tiklanuvchi 

sifatida mavjud boʻladi. Ularning afzalligi, ularning ishlatilish jarayonlarida atmosferaga zarar 

bermaydigan manbalalar boʻlishidir. Qayta tiklanuvchi energiya manbalalari eng keng 

tarqalganlarini quyidagi jadvalda koʻrishimiz mumkin. 

 

1-jadval 

Qayta tiklanuvchi energiya manbalalari 
№ Energiya manbalalari Tavsifi 

1.  Ruzgar Energiyasi Shamol kuchlaridan olingan energiya. Ruzgar turbinlari arqali shamol 

kuchlarini elektr energiyasiga aylantirish uchun ishlatiladi. 

2.  Quyosh Energiyasi: Quyosh nuridan olingan energiya. Quyosh paneli tizimlari arqali quyosh 

nuridan olingan energiyani elektr energiyasiga aylantirish uchun 

ishlatiladi. 

3.  Hidroenergetika Suvari turbinlar orqali suv kuchlarini energiyaqa aylantirish uchun 

ishlatiladi. Barajlar va bendlar suvning urnishini kontrol qilish orqali 

energiya ishlab chiqarishni ta’minlaydi. 

4.  Biomasali energiya Hayvonlar, oʻsimliklar, oʻtkir moddalar va organik materiallardan olingan 

energiya. Biogaz, biomasali qurilmalar orqali ishlatiladi. 

5.  Geotermal Energiya Yerin ichki qismlaridan olingan isitma energiyasi. Geotermal elektr 

stansiyalari arqali yerenergiyasini olish mumkin. 

6.  Omadli Energiya Sun’iy havo, quyosh va shamol, oʻzlarining energiyasini olib keladigan 

manbalalardir. Sun’iy havo oʻsish, yurak, shamol va ne’matli nergiyaga 

aylanadi. 

 

Bugungi kunda mamlakatimizda ishlab chiqariladigan elektr energiyaning asosiy qismi 

issiqlik elektr stansiyalarida (IES) ishlab chiqarilmoqda. Xususan, 2022 yilda jami 74,2 mlrd 

kVt-soat elektr energiya ishlab chiqarilgan boʻlib, ushbu koʻrsatkichning 89,7%i IESlarga toʻgʻri 

kelgan. Issiqlik elektr stansiyalarida yoqilgʻi iste’moli tarkibida tabiiy gazning ulushi 90-95%ni 

tashkil qiladi. 

Elektr energiya ishlab chiqarishda qayta tiklanuvchi energiya manbalarining ulushi 

oʻrtacha 9-11%ni tashkil qilmoqda. Bu, asosan, gidroelektrostansiyalar (GES) hisobiga toʻgʻri 

kelmoqda. Tabiiy omillar sababli GESlarda ishlab chiqariladigan elektr energiya hajmi oʻzgarib 

turadi. Mamlakatimiz GESlarida ishlab chiqarilgan elektr energiyasining eng katta hajmi 2005 

yilga toʻgʻri kelgan. Xususan, 2005 yilda ishlab chiqarilgan jami elektr energiyasining qariyb 

19%i (8,9 mlrd kVt-soat) GESlarga toʻgʻri kelgan. Gidroenergetika orqali hosil qilingan elektr 

energiyasi 2022 yilda umumiy elektr energiyasining 8,7%ni tashkil qilgan.  

1-diagramma 

Oʻzbekistonda 2000 - 2022 yillarda elektr energiya ishlab chiqarish dinamikasi1 

 

 
 

Mamlakatimizda muqobil energiya manbalaridan foydalanish va sohani rivojlantirish 

mamlakatimizda qayta tiklanuvchi energiya manbalarining yirik salohiyati mavjud boʻlib, 

umumiy salohiyat neft ekvivalentida 117,9 mlrd tonnaga, uning texnik salohiyati esa 179,3 mln 

t.n.e.ga teng. Ushbu salohiyatning asosiy ulushini quyosh energiyasi tashkil qilib, uning texnik 

salohiyati 177 mln t.n.e.ga teng. Bu esa mamlakatimizning yillik energiya balansidan bir necha 

barobar ortiq ekanligini koʻrsatadi. 

2022-2026 yillarga moʻljallangan Yangi Oʻzbekistonning taraqqiyot strategiyasiga koʻra, 

mamlakatimizda 2026 yilga qadar qayta tiklanuvchi energiya manbalari ulushini 25%ga 

yetkazish evaziga yiliga qariyb 3 mlrd kub metr tabiiy gazni tejash, uy-joy-kommunal xoʻjaligi, 

ijtimoiy soha ob’yektlari va boshqa sohalarda qayta tiklanuvchi energiya manbalarini keng joriy 

etish va energiya samaradorligini oshirish hamda iqtisodiyot tarmoqlarining havoga 

chiqaradigan zararli gazlar hajmini bir birlik YaIMF hisobida 10% ga qisqartirish vazifalari 

belgilangan. 

Mamlakatimizda elektr energiyasi ishlab chiqarish yildan-yilga ortib bormoqda. Hisob-

kitoblarga koʻra, Oʻzbekistonda yiliga 10 milliard dollarlik elektr energiyasi va gaz iste’mol 

qilinadi. Shuningdek, bugungi kunda 2-3 milliard kilovatt soat elektr energiyasiga qoʻshimcha 

talab mavjud. Kelgusi 5 yil ichida bu talab ikki baravar yoki qoʻshimcha 10 milliard 

kilovatt/soatga oshishi kutilmoqda. 

Statistik ma’lumotlarga koʻra, Oʻzbekiston MDH davlatlari orasida elektr energiyasi 

ishlab chiqarish boʻyicha Rossiya, Ukraina va Qozogʻistondan keyin 4-oʻrinda turadi. Shu bilan 

birga, Oʻzbekiston Markaziy Osiyo yagona energetika tizimining oʻrnatilgan quvvatlarining 

qariyb 50 foiziga egalik qiladi. 

Qayta tiklanadigan quvvatlarning global qoʻshimchalari 107 gigavattga (GVt) koʻtariladi, 

bu esa 2023 yilda 440 GVt dan oshiqroq boʻlgan eng muhim  oʻsishdir. Dunyoning asosiy 

bozorlarida dinamik kengayish kuzatilmoqda. Qayta tiklanadigan energiya Evropaning 

energiya inqiroziga javob berishda birinchi oʻrinda turadi va u erda ularning oʻsishini 

tezlashtiradi. Yangi siyosat choralari kelgusi ikki yil ichida Qoʻshma Shtatlar va Hindistonda 

 
1 Statiatik ma’lumotlarga asosan muallif tomonida tuzilgan. 

sezilarli oʻsishga yordam beradi. Shu bilan birga, Xitoy oʻzining etakchi mavqeini 

mustahkamlamoqda va 2023 va 2024 yillarda qayta tiklanadigan energiya quvvatlarining 

global qoʻshimchalarining deyarli 55 foizini tashkil qiladi.    

Soʻnggi 5 yilda elektr energiyasi, jumladan, aholi iste’moli 20 foizga oshgani ta’kidlandi. 

31 foizga, bu koʻrsatkich esa yiliga 6 foizga oshib borayotgani aholi daromadlari va maishiy 

texnika bilan ta’minlanishi ortib borayotganidan dalolat beradi va bu elektr energiyasi 

iste’molida ham oʻz ifodasini topmoqda. 

Mamlakatimizda muqobil energiya manbalaridan foydalanish va sohani rivojlantirish 

zaruriyatini quyidagi omillar bilan izohlash mumkin: 

➢ iqlim oʻzgarishlari natijasida yuzaga kelayotgan energiyaga boʻlgan talabning keskin 

ortishi hamda bunday favqulodda holatlarning koʻpayishi mamlakat energiya ta’minotini 

diversifikatsiyalash zaruratini tugʻdirad; 

➢ qazib olinuvchi yoqilgʻi-energetika resurslarining cheklanganligi qayta tiklanuvchi 

energiya manbalaridan foydalanishga boʻlgan qiziqishning ortishiga sabab boʻlmoqda; 

➢ qazib olinuvchi yoqilgʻi hamda turli xil biomassalarni yoqish natijasida atmosferaga 

katta miqdordagi uglerod IV oksidi (SO2) ajralib chiqadi. QTEM esa ekologik toza hisoblanib, 

atmosferaga zararli moddalar chiqarmaydi; 

➢ qayta tiklanuvchi energiya manbalaridan foydalanish uzoq va olis hududlarni elektr 

va issiqlik energiyasi bilan ta’minlashda iqtisodiy samaradorlikka erishish imkonini beradi; 

➢ muqobil energiya manbalaridan foydalanishni jadallashtirish an’anaviy energiya 

resurslarini tejash hamda ularni iqtisodiyotning boshqa tarmoqlari va aholi iste’moli uchun 

yoʻnaltirish imkonini beradi. 

Oʻzbekiston Respublikasi Prezidentining 2022 yil 9 sentyabrdagi PF-220-sonli 

farmoniga koʻra, qayta tiklanuvchi energiya manbalaridan foydalanish koʻlamini oshirish 

maqsadida mamlakatimizda aholi va tadbirkorlik sub’yektlarining qayta tiklanuvchi energiya 

manbalari qurilmalari xarid qilishini moliyaviy ragʻbatlantirish choralari belgilandi. Xususan, 

2022 yil 1 oktyabrdan boshlab, jismoniy shaxslarga respublikada ishlab chiqarilgan quyosh va 

shamol elektr stansiyasi hamda quyosh suv isitish qurilmalarini 3 yil mobaynida foizsiz boʻlib-

boʻlib toʻlagan holda sotib olish imkoniyati yaratilib, QTEM qurilmalari qiymatini toʻliq toʻlagan 

holda ularni xarid qilgan va oʻrnatgan iste’molchilarga xarid xarajatlarining bir qismini 

kompensatsiya qilish tartibi belgilandi. 

1-jadval 

2025-2026 yilgacha boʻlgan davrda qayta tiklanuvchi energiya manbalarining 

yangi quvvatlarini barpo etish maqsadlari 
№ QTEM yoʻnalishlari Barpo etiladigan yangi quvvatlar  

1. Kamida 8 ta shamol elektr 

statsiyalarini (ShES) qurish 

hisobiga 4 GVt qoʻshimcha 

quvvatlarni barpo etish  

2023 yilda Qoraqalpogʻiston Respublikasi Beruniy va Qorauzak 

tumanlari hamda Buxoro viloyati Gʻijduvon va Peshku tumanlarida 3 ta 

(1,1 GVt); 

2024 yilda Navoiy viloyati Tomdi tumanida 1 ta (0,5 GVt); 

2025-2026 yillarda Qoraqalpogʻiston Respublikasi va boshqa 

viloyatlarda kamida 4 ta (2,4 GVt) ShES ni ishga tushirish. 

2.  Quyosh fotoelektr stansiyalari 

(FES) quvvatini 4 GVt ga 

etkazish maqsadida kamida 10 

ta FESni ishga tushirish 

2023 yilda Navoiy, Jizzax, Samarqand va Surxandaryo viloyatlarida 1,1 

GVtli 4 ta; 

2025-2026 yillarda Qoraqalpogʻiston Respublikasi va boshqa 

viloyatlarda jami 1,8 GVt quvvatli FESlarni ishga tushirish. 

3. 

15 ta yangi gidroelektr 

stansiyalarini (GES) qurish va 5 

ta mavjud GESlarni 

modernizatsiya qilish hisobiga 

qiliga qoʻshimcha 868 MVt 

elektr energiyasini ishlab 

chiqarish quvatlarini barpo 

etish 

2023 yil Toshkent viloyatida 1 ta GES modernizatsiyasini yakunlash 

hamda Qashqadaryo va Andijon viloyatlarida jami quvvati 29 MVt 

boʻlga 2 ta;  

2024 yilda Andijon, Namangan, Surhandaryo va Toshkent viloyatlarida 

1 ta GES modernizatsiyasini yakunlash hamda jami quvvati 122 MVt 

boʻlgan 4 ta;  

2025-2026 yillarda Qashqadaryo va Toshkent viloyatlarida jami 

quvvati 544 MVt boʻlgan 4 ta GESlarni ishga tushirish. 

2019-2030-yillarda Oʻzbekiston umumiy elektr energiyasidagi QTEM ulushini 

oshirishni maqsad qilgan. Shuningdek, energiya samaradorligi koʻrsatkichini ikki baravar 

oshirish, yalpi ichki mahsulotning uglerod intensivligini pasaytirish, butun aholi va 

iqtisodiyotning barcha tarmoqlarini zamonaviy, arzon va ishonchli energiyadan foydalanishni 

ta’minlashni rejalashtirmoqda. Oʻzbekistonning katta QTEM salohiyati yashil, ekologik toza 

iqtisodiyotning sezilarli rivojlanishiga turtki berishi mumkin. Mamlakatning umumiy QTEM 

salohiyati 117 984 million tonnani tashkil etadi, uning texnik salohiyati esa 179,3 Mtoe. Ushbu 

potentsialning asosiy qismi quyosh energiyasiga toʻgʻri keladi (umumiy salohiyat 51 Gtoe va 

texnik salohiyat 177 Mtoe). Darhaqiqat, quyosh energiyasining texnik salohiyati mamlakatning 

asosiy energiya iste'moli deyarli toʻrt baravar koʻp. Uning qulay iqlimi va geografik joylashuvi 

Oʻzbekistonga quyosh energiyasidan turli sanoat maqsadlarida foydalanish imkonini beraradi. 

Shamol energetikasi salohiyati 2,2 Mtoe ni tashkil etadi, bunda 19% texnik rivojlanish mumkin. 

Umumiy geotermal energiya salohiyati (67 Gtoe) quyosh energiyasidan koʻp boʻlsa-da, 

energiyaning bu turidan foydalanish uchun oddiy va tejamkor texnologiyalarning yetarli 

darajada rivojlanmaganligi, texnik rivojlanishni faqat 0,3 Mtoe bilan cheklaydi. 

2-jadval 

Oʻzbekistonning QTEM salohiyati (Million tonna neft ekvivalenti = Mtne) [11]  

Qayta tiklanadigan 

energiya manbai 

Yalpi potentsial Texnik salohiyat 

Gidroenergetika 9,2 Mtne 2 Mtne 

Shamol energetika 2,2 Mtne 0,4 Mtne 

Quyosh fotoelektroni 50973 Mtne 177 Mtne 

Geotermal energiya 67000 Mtne 0,3 Mtne 

Jami muqobil energiya 

manbalar 

117984 Mtne 179,3 Mtne 

   

2019-2030-yillarda Oʻzbekiston 2030-yilga borib elektr energiyasining umumiy ishlab 

chiqarishdagi QTEM ulushini 25 foizdan koʻproqqa oshirishni maqsad qilgan. Shuningdek, 

energiya samaradorligi koʻrsatkichini ikki barobarga oshirish, yalpi ichki mahsulotning uglerod 

intensivligini pasaytirish, butun aholini va barchani ta’minlashni rejalashtirmoqda [12, 13]. 

Zamonaviy, arzon va ishonchli energiyaga ega boʻlgan iqtisodiy tarmoqlar hosil qilishni maqsad 

qoʻygan.  

Xulosa va takliflar  

Oʻzbekistonda QTEM lari rivojlantirish “Yashil iqtisodiyot” tamoyillari amalga 

oshirishda quyidagi natijalarga erishsi mumkin: 

✓ Iqtisodiy chora-tadbirlar va dastaklarni ishlab chiqish, shu jumladan, issiqxona 

gazlari chiqindilarini kamaytirish uchun toʻlovlarni joriy etish, energiyani tejashni, shu 

jumladan moliyaviy imtiyozlarni qoʻllash orqali ragʻbatlantirish tizimini, energiyani boshqarish 

va energiyani koʻp talab qiluvchi korxonalar faoliyatini tekshirish . 

✓  bugʻ-gaz va gaz turbinali agregatlari negizida yuqori samarali texnologiyalarni joriy 

etgan holda mavjud elektr stansiyalarining ishlab chiqarish quvvatlarini rekonstruksiya qilish 

va modernizatsiya qilish. 

✓ Energiya iste’moli tizimlarini avtomatik boshqarish va oʻlchash asboblari bilan toʻliq 

jihozlash. 

✓ Issiqlik energiyasini ishlab chiqarishning yangi texnologiyalarini joriy etish, 

jumladan, markaziy qozonxonalarda va oʻta kritik bugʻ parametrlarida ishlaydigan koʻmirda 

ishlaydigan bugʻ-turbinali energetika bloklarida kogeneratsiya qilish, qozonxonaning eskirgan 

uskunalarini modernizatsiya va rekonstruksiya qilish. 

✓ “Qayta tiklanuvchi energiya manbalaridan foydalanish toʻgʻrisida”gi va “Energiyadan 

oqilona foydalanish toʻgʻrisida”gi qonunlarni amalga oshirish. 

✓ SCADA tizimini joriy etish orqali kompressor stansiyalarini, past va oʻrta bosimli gaz 

taqsimlash tarmoqlarini, gaz tashish tizimini modernizatsiya qilish orqali tabiiy gazni qazib 

olish, qayta ishlash, tashish va taqsimlashda tabiiy gaz yoʻqotishlarini kamaytirish [14].  

✓ SCADA (nazorat qiluvchi nazorat va ma’lumotlarni yigʻish) - bu sanoat jarayonlarini 

boshqarish uchun dasturiy ta’minot ilovalari toifasi boʻlib, asbob-uskunalar va sharoitlarni 

boshqarish uchun uzoq joylardan real vaqt rejimida ma'lumotlarni yigʻishdir. SCADA 

tashkilotlarga sanoat jarayonlari boʻyicha ma'lumotlarga asoslangan qarorlarni qabul qilish va 

qoʻllash uchun zarur boʻlgan vositalarni taqdim etadi) 

energiya samaradorligini oshirishni hisobga olgan holda binolarni qurish va 

rekonstruksiya qilishda arxitektura va rejalashtirish yechimlariga yondashuvlarni 

takomillashtirish; binolarning energiya sertifikatlash tizimini yaratish; va issiqlik izolatsiyasi 

uchun mavjud normalar va standartlarni qayta koʻrib chiqish (va yangilarini qabul qilish). 

